
56. கொடுங்கோன்மை (நீதி தவறிய கொடுமையான ஆட்சி)

கொலை மேற்கொண்டாரின் கொடிதே-அலை மேற்கொண்டு அல்லவை செய்து ஒழுகும் வேந்து. 551 குடிமக்களைத் துன்பப்படுத்தி, முறையற்ற காரியங் களைச் செய்து வாழ்கின்ற அரசன் கொலை பாதகர்களை விடக் கொடியவன்

வேலொடு நின்றான், இடு’ என்றது போலும்கோலொடு நின்றான் இரவு. 552 ஆட்சி செய்கின்ற அரசன், குடிமக்களிடம் அநியாயமாக வரிகளைப் போட்டு வசூலிப்பது, கொள்ளைக்காரன் கத்தியைக் கையில் வைத்துக்கொண்டு, பயணிகளிடம் வழிப் பறி செய்வதைப் போன்றது. நாள்தொறும் நாடி, முறைசெய்யா மன்னவன் நாள்தொறும் நாடு கெடும். 553 நாள்தோறும், தன்னுடைய ஆட்சியில் நடைபெறுகின்ற நன்மை தீமைகளை ஆராய்ந்து, ஒழுங்குபடுத்தாத அரசன், மெல்ல மெல்லத் தன் நாட்டை இழந்து விடுவான், கூழும் குடியும் ஒருங்கு இழக்கும்-கோல் கோடி, சூழாது, செய்யும் அரசு. - 554 எதையும் ஆராயாமல் மனம் போனபடி ஆட்சி செய்யும் கொடுங்கோல் அரசன், பொருளையும், குடிமக்களையும் ஒருங்கே இழந்து விடுவான். அல்லற்பட்டு, ஆற்றாது, அழுத கண்ணிர் அன்றேசெல்வத்தைத் தேய்க்கும் படை. S55 கொடுங்கோல் ஆட்சியினால், துன்பம் அடைந்து, பொறுக்கமுடியாமல், குடிமக்கள் அழுதுவடித்த கண்ணி.ே அந்த ஆட்சியின் செல்வத்தை அழிக்கக்கூடிய ஆயுதம் போன்றது. 118

